
 
 
 
 
Yn ogystal â’r gweithgareddau gwych eraill ar gyfer yr ystafell ddosbarth rydym wedi’u cynllunio 
ar gyfer Diwrnod Defnyddio’r Rhyngrwyd yn Fwy Diogel eleni, rydym wedi creu rhai 
gweithgareddau drama i gynnig ffordd wahanol o ystyried defnyddio’r rhyngrwyd yn ddiogel. 
Felly, symudwch y byrddau a’r cadeiriau, a defnyddiwch ddull creadigol, hwyliog ac ymarferol i 
drafod thema eleni! 
 
1. Adroddwch stori i ni… 
Ar gyfer yr ymarfer hwn, mae angen adrodd straeon yn ystyrlon, yn greadigol ac yn fyrfyfyr. 
Gwahoddwch eich disgyblion i ddewis (neu ddosbarthwch) pum carden. Mae pob carden yn 
cynnwys darn hanfodol o wybodaeth. Mae’n bwysig nad ydyn nhw’n gwybod nac yn gweld beth 
sydd ar bob cerdyn hyd nes iddyn nhw eu cael nhw. Eu her yw cynnwys pob un o’r pwyntiau yn 
eu stori a chreu golygfa fer ar sut i greu rhyngrwyd gwell gyda’n gilydd! 
Dyma sut i wneud hyn... 

 Argraffwch y 5 taflen o gardiau yn Atodiad 1. Torrwch y cardiau allan a’u gosod naill ai 

mewn blwch neu cynigiwch un, wyneb i lawr, o bob pentwr (fel pecyn o gardiau). Neu, 

gallwch eu rhoi nhw mewn amlen yn barod.  

 Rhannwch eich dosbarth yn grwpiau llai o 5. 

 Caniatewch ddigon o amser iddyn nhw greu golygfa sy’n cynnwys eu cymeriad, eu 

lleoliad, eu dyfais dechnegol, eu hemosiwn a digwyddiad. Mae’n rhaid cynnwys y rhain i 

gyd yn eu golygfa. Mae’n rhaid i’r olygfa gynnal y thema “Gadewch i ni greu rhyngrwyd 

gwell gyda’n gilydd”.  

 Gwahoddwch bob grŵp i berfformio eu golygfa. Gwnewch hyn fel gweithgaredd 

annibynnol yn yr ystafell ddosbarth neu ei berfformio yn rhan o'ch gwasanaeth. 

2. A ddylwn i aros neu a ddylwn i fynd? 
Mae’r ymarfer hwn yn gofyn am feddwl, rhesymu a thrafod. Gosodwch y naws trwy esbonio bod 
y byd mewn argyfwng a bod yn rhaid i bawb encilio i fyncer i oroesi. Fodd bynnag, nid oes digon 
o le i bawb, felly mae’n rhaid i un ddyfais fynd! Mae’n rhaid i bob grŵp baratoi rheswm clyfar yn 
esbonio pam y dylen nhw gael yr hawl i aros yn y byncer. I’w gysylltu â Diwrnod Defnyddio’r 
Rhyngrwyd yn Fwy Diogel, rhoddir enw math o ddyfais dechnegol i bob grŵp. Eu tasg nhw yw 
siarad am pam y mae’r byd eu hangen nhw a pham y dylen nhw’n bendant ennill lle yn y byncer! 

 Argraffwch y cardiau dyfeisiau yn Atodiad 1. Gan ddibynnu ar y nifer yn eich grŵp, 

efallai y bydd angen i chi ddyblu neu ddyblygu’r daflen. 

 Rhannwch y grŵp yn grwpiau llai o 5 neu 6.  

 Mae pob unigolyn ym mhob grŵp yn cael cerdyn gydag enw dyfais arno. Mae angen i 

bob unigolyn gael cyfnod byr o amser i ystyried y pwyntiau i’w dadlau a’r rhesymau pam 

y maen nhw’n wych ac yn hanfodol ar gyfer bywyd cyfoes e.e. pam a sut y gallant greu 

rhyngrwyd gwell. 

 Ym mhob grŵp, mae gan bob unigolyn 1 munud i sefyll a rhannu eu rhesymau gyda’r 

grŵp. 

 Mae pob unigolyn yn y grŵp yn pleidleisio dros y ddyfais y maen nhw o’r farn y dylai 

aros, yn seiliedig ar y rhesymau a fynegwyd gan gynrychiolydd y ddyfais yn unig. Cyfrwch 

y pleidleisiau i gael gweld pwy sydd wedi ennill eu lle i aros a pha ddyfais sy’n gorfod 

mynd!   

